
 KUMTESË PËR MEDIA

Prishtinë, 1 prill 2009 

Institucioni i Ombudspersonit, më 1 prill 2009, publikoi raportin Ex officio mbi hetimet lidhur me çështjen e helmimit me plumb që prekë komunitetin Rom që banon në kampe të vendosura në pjesën veriore të Mitrovicës që nga viti 1999.

Institucioni i Ombudspersonit erdhi në përfundim se elementet e lartpërmendura tregojnë për shkelje të vazhdueshme nga ana e UNMIK-ut të standardeve ndërkombëtare të të drejtave të njeriut të cilat janë direkt të aplikueshme në Kosovë, ndër të cilat e drejta në jetë, e drejta në shëndet, e drejta në strehim adekuat, parimi i mos-diskriminimit dhe disa të drejtave të garantuara me Konventën e KB-së për të Drejtat e Fëmijëve. 

Institucioni i Ombudspersonit po ashtu vëren se tani është në përgjegjësi të Qeverisë së Kosovës që të zgjidhë këtë situatë emergjente shëndetësore.

Ushtruesi i Detyrës së Ombudspersonit, Hilmi Jashari, rekomandoi zhvendosje të menjëhershme dhe të qëndrueshme të popullsisë Rome që banon në kampet në Veri, në një lokacion ku siguria dhe dinjiteti i tyre është i garantuar, dhe sigurim të strehimit adekuat, pa marrë parasysh nëse ata janë në gjendje të dëshmojnë të drejtën në pronësi në pjesën jugore të Mitrovicës ose në komunat tjera në Kosovë.

Ushtruesi i Detyrës së Ombudspersonit poashtu bëri thirrje për një ndërhyrje të menjëhershme të Ministrisë së Shëndetësisë, në bashkëpunim me Ministrinë për Komunitete dhe Kthim, në mënyrë që të përmirësohen kushtet shëndetësore të popullsisë Rome e cila ende banon në kampe dhe janë ende të prekur nga helmimi me plumb.

